
 

 
Croeso cynnes iawn i rifyn mis Rhagfyr Llythyr Newyddion Bwrdd Partneriaeth Rhanbarthol 

Gorllewin Cymru. 

Mae'r llythyr newyddion hwn yn tynnu sylw at yr hyn y mae'r tîm a'r partneriaid ehangach 

wedi bod yn ei wneud dros y mis diwethaf.  

I lywio trwy'r gwahanol adrannau, cliciwch y botwm Dewislen Llywio (gwaelod dde y 

sgrin): 

 

 

Ydych chi wedi enwebu eto? 

Categoriadau 2026: 

• Gwirfoddolwr y Flwyddyn 

• Gwobr Effaith Ieuenctid 

• Cyfraniad Eithriadol (i iechyd a gofal cymdeithasol)  

• Gwobr Seren Ddisglair  

• Gwobr Effaith Barhaus  

• Gweithio mewn Partneriaeth  

• Gwobr Arweinyddiaeth Ysbrydoledig  



• Tîm y Flwyddyn 

• Dewis y Dinasyddion a'r Trydydd Sector 

Mae'r enwebiadau'n cau ar 12 Ionawr 2025. Ar ôl y dyddiad cau ar gyfer enwebiadau, bydd 

panel o aelodau Bwrdd Partneriaeth Rhanbarthol Gorllewin Cymru yn llunio'r rhestr fer o'r 

tri enwebai gorau ym mhob categori.  

I enwebu ar gyfer y gwobrau hyn, dilynwch y ddolen gyswllt hon: 

https://online1.snapsurveys.com/WWRPBAwards2026 

Yn myfyrio ar y flwyddyn gyda Bwrdd Partneriaeth Rhanbarthol 

Gorllewin Cymru 

Mae Bwrdd Partneriaeth Rhanbarthol Gorllewin Cymru yn dod o hyd i ffyrdd o fod yn fwy 

effeithiol. Drwy fanteisio ar brofiad cyfunol ei sefydliadau sy'n aelodau, nod y bwrdd yw 

sicrhau canlyniadau gwell i'r gymuned. Arweiniodd hyn at gyfres o weithdai ym mis Hydref, 

lle cytunodd y bwrdd i wneud y canlynol: 

• Cefnogi arloesi: Cefnogi dulliau arloesol ar draws y rhanbarth. 

• Nodi heriau cyffredin: Defnyddio strwythur y Bwrdd Partneriaeth Rhanbarthol i nodi 

materion cyffredin sy'n wynebu poblogaeth gorllewin Cymru, a gafodd eu hamlygu'n 

aml gan yr Asesiad diweddar o Anghenion y Boblogaeth a'r Adroddiad diweddar 

ynghylch Sefydlogrwydd y Farchnad. 

• Datblygu ymatebion cydweithredol: Cydweithio i lunio ymatebion effeithiol i'r 

heriau hyn. 

Tynnwyd sylw at y gwaith cydweithredol hwn yn ddiweddar yn ystod cyfarfod diweddaraf y 

Bwrdd Partneriaeth Rhanbarthol, yn dilyn cyflwyniad gan y Grŵp Llywio Dementia. 

Roedd y bwrdd yn cydnabod bod Dementia yn her sylweddol a chynyddol i orllewin Cymru (a 

gweddill Cymru) oherwydd y canlynol: 

• Y nifer cynyddol o bobl hŷn. 

• Y nifer cynyddol o bobl hŷn sy'n byw gyda dementia. 

• Llai o bobl yn y gweithlu. 

Gallai'r 14 ffactor hyn o ran iechyd a ffordd o fyw atal bron i hanner yr achosion dementia 

byd-eang, sy'n cynnwys: 

https://online1.snapsurveys.com/WWRPBAwards2026


 

1 - Read more by clicking here.  

Trafododd y Bwrdd Partneriaeth Rhanbarthol sut i fanteisio ar fentrau rhanbarthol cyfredol i 

dynnu sylw at y 14 ffactor iechyd a llesiant sy'n gysylltiedig â risg o ddementia. Codwyd 

pwynt allweddol ynglŷn ag ysmygu; mae gan orllewin Cymru un o'r polisïau gorau yng 

Nghymru o ran rhoi'r gorau i ysmygu. Ar hyn o bryd, mae'r polisi hwn yn canolbwyntio'n 

bennaf ar ganser a chlefydau anadlol. Cydnabu'r bwrdd gyfle i ehangu'r negeseuon i gysylltu 

rhoi'r gorau i ysmygu yn glir ag atal dementia hefyd. 

 

Yn ddiweddar, cynhaliodd y tîm partneriaeth ranbarthol Ddiwrnod Tîm llwyddiannus, lle 

gwnaethon ni groesawu'r Tîm Partneriaeth o Lywodraeth Cymru. 

Rhoddodd hyn gyfle i ddangos y gwaith y mae tîm y Bwrdd Partneriaeth Rhanbarthol yn ei 

wneud yn y cefndir. Fe wnaethon ni gyflwyno diweddariadau a chynnydd ar sawl maes 

allweddol, a chafodd pob un ohonyn nhw ei groesawu: 

• Gwireddu manteision: Tynnu sylw at sut mae ein prosiectau yn sicrhau manteision 

pendant. 

• Strategaeth Cyllido yn y Dyfodol: Amlinellu cynlluniau ar gyfer sicrhau adnoddau yn 

y dyfodol. 

• Sefydlogrwydd y Farchnad: Trafod ymdrechion i sicrhau marchnad gofal gref a 

dibynadwy. 

• Cydweithio seiliedig ar gryfderau: Dangos ein dull o weithio gyda phartneriaid drwy 

ganolbwyntio ar gryfderau cyfunol. 

Dangosodd y diwrnod tîm hwn ymdrech sylweddol ac effaith werthfawr staff y Bwrdd 

Partneriaeth Rhanbarthol wrth hyrwyddo nodau’r bartneriaeth ranbarthol. 

18 mis ers sefydlu Bwrdd Ymgysylltu â Dinasyddion a'r Trydydd Sector Gorllewin Cymru 

Am y 18 mis diwethaf, mae ein Bwrdd Ymgysylltu â Dinasyddion a'r Trydydd Sector wedi bod 

yn tyfu'n barhaus yng ngorllewin Cymru. Dechreuodd fel grŵp bach ond mae bellach yn 

https://www.alzheimersresearchuk.org/news/nearly-half-of-global-dementia-cases-could-be-prevented-or-delayed-by-addressing-14-health-and-lifestyle-factors-says-new-report/


gymuned fywiog â mwy nag 80 o aelodau, pob un yn ymroddedig i rannu ei syniadau a'i 

brofiadau bywyd i wella gwasanaethau iechyd a gofal cymdeithasol lleol. 

Sut i ymuno â'r sgwrs 

Rydyn ni'n credu y dylai pawb gael cyfle i gyfrannu, a dyna pam rydyn ni'n cynnig dwy ffordd 

wahanol o gymryd rhan: 

• Y Cyfarfod Ffurfiol (hybrid): Mae'r cyfarfod hwn yn cael ei gynnal bob dau fis yn y 

Ganolfan Byw'n Dda (Parc Dewi Sant, Sir Gaerfyrddin). Gallwch chi gymryd rhan 

wyneb yn wyneb neu ymuno â ni ar-lein o unrhyw le ar draws gorllewin Cymru. 

• Y Cyfarfod Anffurfiol (wyneb yn wyneb): Cyfarfod hamddenol, wyneb yn wyneb sy'n 

cael ei gynnal yn y VC Gallery yn Noc Penfro. Mae hwn yn lle gwych i gael trafodaeth 

agored a chysylltu ag eraill. 

Beth rydyn ni wedi bod yn ei drafod 

Mae ein haelodau yn chwarae rhan hanfodol wrth lunio dyfodol ein gwasanaethau. Yn 

ddiweddar, rydyn ni wedi trafod rhai cwestiynau mawr, gan gynnwys: 

• Gwasanaethau Dementia: Sut allwn ni gefnogi'r rhai sy'n byw gyda dementia yn ein 

rhanbarth yn well? 

• Y Glasbrint Cyfalaf: Sut olwg ddylai fod ar ein canolfannau iechyd a gofal 

cymdeithasol yn y dyfodol mewn gwirionedd? 

• Y Model Cymdeithasol ar gyfer Iechyd: Canolbwyntio ar leihau anghydraddoldebau 

iechyd, gan alluogi pobl a chymunedau i gael mwy o reolaeth dros eu hiechyd er 

mwyn bod mor iach ag sy'n bosibl.   

• Strategaeth Gofalwyr: Llunio'r cynllun hirdymor i gefnogi gofalwyr ledled gorllewin 

Cymru. 

Pam mae'n bwysig?  

Drwy rannu gwybodaeth ein 80+ o aelodau, rydyn ni'n sicrhau bod y Bwrdd Partneriaeth 

Rhanbarthol yn gwneud penderfyniadau sydd wir yn adlewyrchu anghenion ein cymuned. 

Cysylltwch â ni yn: wwrpb@carmarthenshire.gov.uk 

Able Futures 

Neges gan Able Futures: 

 



Mae Able Futures yn bartneriaeth genedlaethol arbenigol a sefydlwyd i ddarparu’r 

Gwasanaeth Cymorth Iechyd Meddwl Mynediad at Waith ar ran yr Adran Gwaith a 

Phensiynau. 

Nod Able Futures yw helpu pobl sy’n byw gydag anawsterau iechyd meddwl i brofi mwy o 

ddiwrnodau da na diwrnodau gwael. O ganlyniad, mae’r gwasanaeth wedi’i deilwra’n 

benodol i helpu pobl mewn cyflogaeth y mae angen cymorth arnynt i reoli eu hiechyd 

meddwl. 

Mae Able Futures yn rhoi cymorth i gyflogwyr a darparwyr prentisiaethau, yn ogystal â rhoi 

cymorth uniongyrchol i unigolion sy’n profi anawsterau iechyd meddwl. 

Caiff cymorth ei gyflenwi gan weithwyr cymwysedig ym maes gofal iechyd, ystod o 

bartneriaid ac ymgynghorwyr arbenigol a leolir ar draws Prydain Fawr. Mae pob partner yn 

meddu ar hanes o ddarparu gwasanaethau cyflogaeth o’r radd flaenaf. 

Mae’r cymorth a ddarperir o dan Wasanaeth Cymorth Iechyd Meddwl Mynediad at Waith yn 

helpu pobl sy’n ymdopi â’r gwaith a chydag anawsterau iechyd meddwl i brofi mwy o 

ddiwrnodau da na diwrnodau gwael, fel eu bod yn aros mewn cyflogaeth. 

Gwybodaeth am Able Futures | Able Futures Mental Health Support Service 

Dros 200 o aelodau ar Rhwydwaith Cyfathrebu a Chyfranogiad 

Gorllewin Cymru! 

Cyfarfod Galw Heibio Cyfathrebu ac Ymgysylltu misol anffurfiol Gorllewin Cymru fydd hwn. 

Mae'r cyfarfod yn agored i'r sector cyhoeddus, sefydliadau preifat, sefydliadau'r trydydd 

sector a grwpiau cymorth. Bydd yr un eitemau ar agenda’r cyfarfod bob tro, gyda'r nod o 

leihau dyblygu a gwella cyfathrebu/ymgysylltu ar draws y rhanbarth. Bydd yr agenda yn 

cynnwys:    

• Cyflwyniadau  

• Unrhyw waith ymgysylltu parhaus, ei bwrpas a'r canlyniadau a fwriedir (e.e. arolygon, 

ymgyngoriadau, gweithdai neu ymgyrchoedd marchnata ledled Gorllewin Cymru – lle 

i drafod rhannu adnoddau a nodi cydweithio perthnasol.)  

• Unrhyw ddigwyddiadau sy'n mynd rhagddynt ar draws y rhanbarth (e.e. cynulleidfa 

darged, pwrpas, pwy sy'n cefnogi/mynychu)   

• Unrhyw waith ymchwil sydd ei angen (e.e. lle i rannu gwaith ymchwil, ymgysylltu, 

ymgynghori ac ati a gynhaliwyd yn flaenorol (yn dilyn GDPR))   

• Unrhyw Fater Arall   

Cysylltwch â ni i gymryd rhan 

https://able-futures.co.uk/cymraeg/gwybodaeth-am-able-futures-0


Bob blwyddyn, mae o leiaf 40,000+ o bobl sy'n byw gyda dementia yn 

cael eu hadrodd ar goll am y tro cyntaf. 

 

Rydym yn falch o weithio mewn partneriaeth â’r elusen MedicAlert i gyflwyno protocol 

newydd ar gyfer pobl ar goll ar draws ardal Heddlu Dyfed-Powys. Mae Protocol Herbert (a 

enwyd ar ôl George Herbert, cyn-filwr rhyfel o laniadau Normandi, a oedd yn byw gyda 

Dementia) yn gynllun cenedlaethol a gynlluniwyd i gynorthwyo i ganfod unigolion agored i 

niwed, yn enwedig y rhai sy'n byw gyda dementia, a allai fynd ar goll. 

Mae’r Protocol yn gofyn i ofalwyr, aelodau teulu a ffrindiau gwblhau, ymlaen llaw, ffurflen 

sy’n cofnodi manylion hanfodol fel y feddyginiaeth sydd ei hangen, rhifau ffôn symudol, 

lleoliadau y cafwyd hyd i’r unigolyn yn flaenorol, ffotograff ayb. Dylid cadw’r ffurflen mewn 

man diogel lle y gellir dod o hyd iddi’n hawdd a’i rhannu’n gyflym gyda’r asiantaethau 

perthnasol pe byddai adroddiad bod yr unigolyn y maent yn agos iddynt wedi mynd ar goll. 

    Meddai DC Meinir Thomas, Cydlynydd Pobl ar Goll, “Bob tro y mae rhywun sy’n byw 

gyda Dementia’n mynd ar goll neu ddim yn dod adref pan ddisgwylir nhw, y mae’n achos 

gofid mawr i’r teulu, a gall felly fod yn anodd dwyn gwybodaeth i gof. Gall y ffurflen hon 

ddarparu gwybodaeth werthfawr i gynorthwyo gyda’r ymgyrch chwilio a chynyddu’r 

cyfleoedd i ddod o hyd i’r unigolyn yn gyflym ac yn ddiogel.” 

Os oes gennych chi anwylyd sy'n byw gyda Dementia ac yn poeni y gallent fynd ar goll, mae 

rhagor o wybodaeth (gan gynnwys y ffurflen) ar gael yma. 

https://www.dyfed-powys.police.uk/cy-GB/cyngor/cyngor-a-gwybodaeth/missing-person/pobl-ar-goll/pobl-agored-i-niwed-sydd-mewn-perygl-o-fynd-ar-goll/cyngor-gofalwyr-dementia-cleifion-mewn-perygl-ar-goll/


Mae pob un o'n gorsafoedd tan un hafan ddiogel 

 

Digwyddiadau i Dod 

Ymuno â'r bwrdd ymgysylltu â dinasyddion a'r trydydd sector 

 

Ydych chi am gymryd mwy o ran yn eich ardal? Mae’r Bwrdd Dinasyddion a’r Trydydd Sector 

yn ffordd wych o wneud hynny. Gallwch helpu i greu a gwella gwasanaethau yng Ngorllewin 

Cymru. Gallwch helpu i newid sut mae pethau’n cael eu gwneud a byddwn yn dangos i chi 

sut mae eich adborth yn gwella pethau 



Rydyn ni'n croesawu aelodau newydd i'r bwrdd drwy gydol y flwyddyn. 

Cynhelir ein cyfarfodydd Sir Gaerfyrddin yn y Ganolfan Byw'n Dda ym Mharc Dewi Sant ac 

maen nhw'n hybrid i bawb yng Ngorllewin Cymru. Bydd ein cyfarfod nesaf yn cael ei gynnal 

13 Ionawr 2026 o 11am i 1pm.  

Rydyn ni bellach wedi partneru â VC Gallery yn Noc Penfro i gynnal ein cyfarfodydd yn Sir 

Benfro! Bydd y rhain yn cael eu cynnal wyneb yn wyneb yn unig a bydd ganddyn nhw 

fformat gwahanol i'n cyfarfodydd yn Sir Gaerfyrddin. Byddwn ni'n cael cyfarfod 

strwythuredig awr gyda siaradwyr gwadd gofynnol ac yna drafodaethau anffurfiol. Mae gan 

VC Gallery lawer o ymwelwyr trwy gydol y dydd, ac rydyn ni'n awyddus i gynnwys cynifer o 

bobl â phosibl. Mae VC Gallery wedi dweud y bydd y fformat hwn yn gweithio orau iddyn 

nhw. Gall aelodau fynychu'r ddau gyfarfod os ydyn nhw'n dymuno gwneud hynny. Bydd y 

cyfarfod cyntaf yn cael eu cynnal ar 7 Hydref am 1pm yn VC Gallery.  

Anfonwch neges atom ni wwrpb@sirgar.gov.uk.  

 

Beth sydd ymlaen ym mis Ionawr? 

13.01.26: WWRPB Citizen and Third Sector Engagement Board - HYBRID Meeting - Parc Dewi 

Sant - 11am - 1pm  



 

Ydych chi'n ein dilyn ni? 

Rydym wedi dechrau tudalen LinkedIn yn ddiweddar. Cofiwch ein dilyn ni a sôn amdanom yn 

eich postiadau pan fyddwch yn cymryd rhan yn y gwaith a wnawn. Byddem wrth ein bodd yn 

clywed am hynny! 

 



Cysylltu â ni! 

Os oes gennych gynnwys yr hoffech ei rannu ar draws ein sianeli yn y cyfryngau, neu unrhyw 

awgrymiadau ar gyfer rhifynnau yn y dyfodol, rhowch wybod i ni ar wwrpb@sirgar.gov.uk Y 

tîm yn edrych ymlaen at glywed gennych chi a datblygu'r llythyr newyddion yn adnodd 

defnyddiol a llawn gwybodaeth. Bydd eich adborth yn ein helpu i gyflawni hynny, ac yn 

sicrhau bod y llythyr newyddion yn cael ei ddosbarthu ac yn cael ei ddarllen! 

 

mailto:wwrpb@sirgar.gov.uk

